
	
 

	
	
	
	
	
	
	
	
	
	
	
	
	

APPENDIX 1 
 
 

 EXECUTIVE SUMMARY- 
INUKTITUT  



ᑐᒃᑐᓯᐅᕐᕕᒃ/ᖁᑦᑎᒃᑐᒥᑦ ᓴᓗᒻᒪᖅᓴᖅᑕᐅᓂᖓ ᐊᒻᒪ ᐅᓗᕆᐊᓇᖅᑐᖃᕐᓂᖏᓐᓂᒡᓗ ᐱᓕᕆᐊᒃᓴᖅ 
ᐱᓕᕆᐊᖑᓂᐊᖅᑐᖅ ᖃᔅᓯᒐᓴᖕᓂ ᐅᐸᒡᕕᐅᕙᒃᑐᓂᑦ ᕿᑭᖅᑖᓘᑉ ᐅᐊᖕᓇᖓᓄᑦ ᐸᕐᓇᐅᑎᓃᑦᑐᓂᑦ, 
ᖃᓂᒋᔭᐅᓛᖑᓂᐊᖅᖢᓂ ᓄᓇᓕᖕᓂᑦ ᖃᐅᓱᐃᑦᑐᖅ, ᓄᓇᕗᑦ. ᑕᒪᐃᓐᓂ ᐅᐸᒃᑕᐅᓂᐊᖅᑐᑦ 
ᐱᓕᕆᕝᕕᐅᓗᑎ ᑯᐃᓐ ᓄᓇᖁᑎᖓᓃᓐᓂᐅᓂᐊᖅᑐᖅ. ᐱᐅᔪᓐᓃᕈᑎᐅᔪᑦ ᑕᒪᐃᓐᓂ ᖁᑦᑎᒃᑐᕐᒥᑦ ᐊᒻᒪ 
ᑐᒃᑐᓯᐅᕐᕕᖕᒥ ᐱᐅᔪᓐᓃᖅᑎᑕᐅᓯᒪᔪᑦ ᐅᖅᓱᐊᓗᖕᒥᑦ ᕿᓂᕋᓱᖕᓂᕐᒧᑦ. ᒪᓕᒃᖢᑎᒃ ᓇᓂᔭᐅᓂᑯᓂᑦ 
ᐱᓕᕆᓂᖅ III-ᒥ ᐊᕙᑎᒋᔭᒥᑦ ᕿᒥᕐᕈᐊᕐᓂᕐᒧᑦ, ᐱᐅᓯᕚᓪᓕᖅᑎᑦᑎᓂᕐᒧᑦ ᐊᒻᒪ ᐅᓗᕆᐊᓇᖅᑐᖃᕐᓂᖓᓄᑦ 
ᐸᕐᓇᐅᑏᑦ ᐋᕿᒃᑕᐅᓯᒪᕗᑦ ᑕᒪᐃᓐᓄᑦ ᖁᑦᑎᒃᑐᕐᒧᑦ ᐊᒻᒪ ᑐᒃᑐᓯᐅᕐᕕᖕᒧᑦ. ᓈᒻᒪᓈᕐᓯᒪᔪᒪᓂᕐᒧᑦ ᐊᒻᒪ 
ᑮᓇᐅᔭᕐᓂ ᐊᑐᓗᐊᖅᑕᐃᓕᓂᕐᒧᑦ, ᑖᒃᑯᐊᒃ ᒪᕐᕉᒃ ᐱᓕᕆᓂᒃᓵᒃ ᐊᑕᐅᓯᖅᑎᑑᓕᖅᑕᐅᓯᒪᕘᒃ. 

ᐅᓇ ᐱᓕᕆᐊᒃᓴᖅ ᐋᕿᒃᑕᐅᓯᒪᕗᖅ ᐊᑐᖅᑕᐅᓂᐊᕐᓗᓂ ᔪᓚᐃ ᕿᑎᐊᓂᑦ ᓯᑎᐱᕆᐅᑉ ᕿᑎᐊᓄᑦ   
2017-ᒥᑦ. ᑕᒻᒫᕐᕕᐅᓚᐅᑲᖕᓂᐊᖅᑐᒥᑦ ᐋᕿᒃᓯᓂᐊᖅᑐᑦ ᐅᕙᓂ ᕚᓂᐃ ᕿᑭᖅᑕᖓᓂᑦ (Ile Vanier) 
ᐊᒻᒪᓗ ᐃᓄᖃᕋᔭᖅᖢᓂ 20 ᐅᖓᑖᓂᐅᙱᑦᑐᖅ. ᐃᒪᕐᒥ ᐊᑐᕋᔭᖅᑐᑦ ᑕᒻᒫᕐᕕᖕᒧᑦ ᐊᒻᒪᓗ 3.5 
m3/ᐅᓪᓗᕐᒥ. ᒥᑦᑕᕐᕕᐅᔪᖅ ᑕᕝᕙᓂ ᐋᕿᒋᐊᖅᑕᐅᓂᐊᖅᑐᖅ ᒥᕝᕕᐅᔪᓐᓇᖁᓪᓗᒍ 
ᐋᕿᒃᓱᐃᓂᕐᒧᑦ/ᐲᔭᐃᓂᕐᒧᑦ ᐊᑐᕐᓗᑎᒃ ᐅᖁᒪᐃᑦᑐᒥᑦ ᖃᖓᑕᓲᕐᒥᑦ. ᐊᓯᖏᓐᓄᑦ ᑐᒃᑐᓯᐅᕐᕕᖕᒧᑦ ᐊᒻᒪ 
ᖁᑦᑎᒃᑐᕐᒧᑦ ᐅᐸᒃᑕᐅᕙᒃᑐᑦ ᒥᑭᓐᓂᕐᓴᒥ ᐱᓕᕆᐊᖑᔭᕆᐊᓖᑦ ᐅᐸᒃᑕᐅᖃᑦᑕᕐᓂᐊᖅᑐᑦ ᖁᓕᒥᒎᓕᒃᑯᑦ 
ᐊᒻᒪᓗ ᒥᑭᓐᓂᕐᓴᓂ ᖃᖓᑕᓲᓂᑦ ᐅᕙᖔᕋᔭᖅᑐᓂᑦ ᕚᓂᐃ ᕿᑭᖅᑕᒥᑦ. 

ᐱᓕᕆᓂᓪᓗᐊᑕᐅᓂᐊᖅᑐᓪᓕ ᑕᒫᓂ ᐃᒪᐃᓕᖓᔪᑦ: 

‐ᑕᒻᒫᕐᓯᒪᕝᕕᖃᕐᓗᑎᒃ ᐊᐅᓚᑦᑎᕙᒡᓗᑎᒃ ᕚᓂᐃ ᕿᑭᖅᑕᒥᑦ 
-ᐅᔾᔨᕈᓱᒍᑎᒃᓴᓂᑦ ᐋᕿᒃᓱᐃᓗᑎᒃ 6-ᓂ ᖁᑦᑎᒃᑐᕐᒥᑦ ᐊᒻᒪ 9-ᓂ ᑐᒃᑐᓯᐅᕐᕕᖕᒦᑦᑐᓂᑦ 
-ᐃᒡᓗᒧᑦ ᐃᑭᐊᕐᒥᕕᖕᓂ ᐱᑕᖃᕈᓐᓃᖅᑎᑦᑎᓗᑎᒃ 
-ᓴᓇᕝᕕᐅᙱᑦᑐᓂᑦ ᖁᐊᕐᓵᕐᓇᖅᑐᓂᑦ ᐲᔭᐃᕙᓪᓕᐊᓂᖅ 
-ᒥᑭᑦᑑᑎᓂ ᓴᕕᕋᔭᕕᓂᕐᓂᑦ ᐊᒻᒪ PHC-ᒧ ᓱᕈᖅᑕᐅᓯᒪᔪᓂᑦ 
-ᑲᑎᕐᓱᐃᓗᑎᒃ ᐊᒻᒪ ᐱᓕᕆᕝᕕᐅᑉ ᓯᓚᑎᐊᒍᑦ ᓄᐊᑕᐅᕝᕕᒃᓴᑦ ᒪᑯᓄᖓ PCB, ᓴᕕᕋᔭᕕᓃᑦ ᐊᒻᒪ PHC-ᒧᑦ 
ᓱᕈᕐᓯᒪᔪᓂᑦ 
-ᐃᑭᑎᑦᑎᓗᑎᒃ ᐱᐅᔫᓐᓃᕈᑎᓂᑦ ᐃᒪᙳᕐᓯᒪᔪᓂᑦ 
 


